
Agama merupakan pegangan hidup manusia. Prinsip, amalan dan 
nilai yang terkandung dalam agama telah dijadikan panduan dalam 
menjalani hidup dan menghadapi cabaran.

	 1.	 Apakah nilai-nilai moral yang diajar oleh semua agama?

(a)	 Rasional

(b)	 Toleransi

(c)	 Hormat

(d)	 Kepercayaan kepada Tuhan 

(e)	 (Terima mana-mana jawapan yang munasabah) 

	 2.	 Mengapakah kita digalakkan supaya mengamalkan ajaran agama masing-masing dalam kehidupan seharian? 
MenilaiKBAT

•	 Mengeratkan hubungan kekeluargaan

•	 Mengekalkan amalan dan tradisi

•	 Menjadikan manusia yang baik

(Terima mana-mana jawapan yang munasabah)

	 3.	 Sebagai seorang rakyat yang hidup dalam sebuah negara berbilang kaum dan pelbagai agama, bagaimanakah 
anda menghormati amalan keagamaan orang lain?  MengaplikasiKBAT

• 	 Tidak menghina amalan keagamaan yang lain

•	 Tidak mengejek amalan keagamaan yang lain

•	 Mempunyai sikap toleransi yang tinggi terhadap amalan keagamaan yang lain

•	 Saling menghargai

•	 Saling menyayangi

•	 Saling memahami

(Terima mana-mana jawapan yang munasabah)

Unit  4Praktis Ekstra Hidup Beragama atau 
Berkepercayaan Membawa Berkat

	 4. 	Jelaskan cara menghormati kepelbagaian amalan keagamaan dan kepercayaan berdasarkan situasi yang 
berikut.  TP 4 

(Terima mana-mana jawapan yang munasabah)

Situasi 1
Pak Mahat mengadakan majlis cukur jambul dan kenduri doa selamat sempena kelahiran 
cucu pertamanya. Pak Mahat menjemput jirannya, Maniam dan keluarga ke majlis tersebut.

Sebagai jiran tetangga, Maniam bersama anak-anaknya hadir ke majlis tersebut dengan 

membawa buah tangan, bercakap dengan sopan, senyap ketika bacaan doa dan 

mengucapkan tahniah kepada Pak Mahat sekeluarga.

Situasi 2
Hazimah dijemput untuk menghadiri majlis makan malam sempena sambutan Tahun 
Baharu Cina yang diadakan oleh keluarga Mei Mei, rakan sekelasnya.

Hazimah hadir ke majlis itu dengan memakai pakaian yang sesuai dan sopan. Dia bersalaman 

dan bertanya khabar dengan ahli keluarga Mei Mei. Hazimah membawa sedikit juadah untuk 

tuan rumah sebagai tanda penghargaan.

Situasi 3
Pada hari Ahad yang lalu, perarakan kavadi sempena sambutan Thaipusam telah 
berlangsung dan ia melalui jalan besar di hadapan rumah anda.

Saya dan ahli keluarga meletakkan kenderaan di tempat lain kerana memberi ruang untuk 

keselesaan kepada mereka meraikan perayaan Thaipusam itu. 

 

Situasi 4
Thomas sedang memandu menuju ke upacara pengebumian Kristian bagi mendiang bapa 
saudaranya. Pada masa yang sama Azman telah menelefon Thomas dan mengajaknya 
untuk menonton wayang di pusat beli-belah terkenal.

Azman memohon maaf kepada Thomas kerana tidak menghormati acara keagamaan yang 

sangat penting bagi rakannya yang beragama Kristian itu. Azman mengucapkan takziah 

dan menziarahi keluarga Thomas sebagai lambang perpaduan dan persahabatan mereka.


